
ᑐᓴᕐᑎᓯᒍᑎᐅᑦᓴᐅᑎᒋᒋᐊᓕᒃ 
 
 

ᒪᕐᕉᒃ ᐱᔭᕇᕈᓯᕐᓃᒃ ᐃᓄᓐᓄᑦ ᐃᓕᓐᓂᐊᑐᓄᖅ ᐱᓇᓱᑦᑎᐅᓱᑎᒃ ᓄᓇᕕᒻᒥ ᐋᓐᓂᐊᓂᓕᕆᓂᕐᒥ 

ᐃᓅᓯᓕᕆᓂᕐᒥᓗ 
 

ᑯᑦᔪᐊᖅ, ᕕᕗᐊᕆ 28, 2024 - ᓄᓇᕕᐅᑉ ᐃᓗᓯᓕᕆᔨᒻᒪᕆᒃᑯᖏᑦ ᐱᓇᓱᐊᖃᑎᖃᕐᓱᑎᒃ Marie-

Victorin-ᒥᒃ ᐳᕐᑐᓂᕐᓴᒋᐊᓪᓚᓂᒃ ᐃᓕᓐᓂᐊᕕᐅᔪᒥᒃ, ᐊᑐᐃᓐᓇᐅᑎᑦᓯᓯᒪᒻᒪᑕ ᐳᕐᑐᓂᕐᓴᒥ 

ᐃᓕᓐᐊᕕᑐᐃᓐᓇᒥ ᐱᔭᕆᕐᓯᒪᒍᑕᐅᒍᓐᓇᑐᓂᒃ ᐱᔭᕆᐅᕐᓴᑎᑦᓯᒍᑎᓂᒃ ᐃᓄᓐᓂᒃ ᐱᓇᓱᐊᕐᑐᓂᒃ 

ᐋᓐᓂᐊᓂᓕᕆᔨᓂ ᐃᓄᓕᕆᔨᓂᓗ. 

 

ᕕᕗᐊᕆ 20-ᒥ 22-ᒥᓗ, ᐃᓄᒃᔪᐊᒥ ᐳᕕᕐᓂᑐᒥᓗ, ᑖᒃᑯᐊ ᐱᓇᓱᐊᖃᑎᒌᑦᑑᒃ ᐅᐱᒪᖃᑎᒌᓚᐅᕐᖂᒃ 

ᖁᕕᐊᒍᑎᖃᕐᓱᑎᒃ ᐃᓕᓐᓂᐊᓂᒃᑯᑦ ᐱᔭᖃᕈᓐᓇᓯᓂᖓᓂᒃ ᖁᓕᓪᓗ ᐊᑕᐅᓯᕐᓗ ᐃᓄᐃᑦ 

ᐱᔭᕆᕐᓂᖃᕐᑎᓗᒋᑦ ᐃᓕᓐᓂᐊᑕᒥ ᐃᓚᖓᓐᓂᒃ. 

 

ᓯᑕᒪᐅᔪᕐᑐᑦ ᐱᔭᕆᕐᑐᑦ ᐃᓕᑕᕆᔭᐅᒍᑎᑖᓚᐅᕐᑐᑦ ACS-ᖑᓂᕋᕐᑕᒥᒃ ᐃᓕᓐᓂᐊᕕᒻᒥ ᐳᕐᑐᓂᕐᓴᒥ 

ᐃᑲᔪᕐᑎᐅᓂᕐᒨᓕᖓᔪᒥᒃ: 

 

ᑖᓚᓯᐊ ᐊᑕᒍᑦᑖᓗᒃ 

ᒥᐊᔨ ᐴᑎ 

ᓘᓯ ᐃᓪᓚᐅᑦ 

ᓲᓯ ᖃᓴᓪᓗᐊᖅ 

ᔨᐊᓂᕗ ᒣᓇ 

ᐊᓯᐊᓇᔮᒃ ᒥᐊᔨ ᕿᓐᓄᐊᔪᐊᖅ 

ᒣᓇ ᖁᒫᓗᒃ 

ᑭᓕᒫ ᕈᓲ 

 

ᐃᓚᒋᐊᕐᓗᒍ, ᒪᕐᕉᒃ ᐱᔭᕇᕈᓯᑖᕐᑑᒃ, ᔨᓂᐊᑦ ᓄᕙᓕᖕᖓᖅ ᓯᐱᓚ ᓱᕈᓯᓛᕐᓗ, ᐃᓕᑕᕐᓯᔭᐅᓚᐅᕐᒥᔫᒃ 

ᐱᔭᕇᕐᒪᓂ ACS-ᒥ ᐃᓕᓐᓂᐊᑕᒥᓂᒃ ᑐᓴᐅᒪᑎᑦᓯᔨᐅᓂᕐᒧᑦ ᐊᐅᓚᑦᓯᓂᓕᕆᓂᕐᒥ. 

 

ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᑦ Marie-Victorin ᐃᓕᓐᓂᐊᕕᒻᒪᕆᖓ ᖃᐅᔨᒪᔭᐅᖁᔨᒻᒥᔫᒃ 

ᐱᒍᓐᓇᓯᓯᒪᓂᖓᓂᒃ ᓯᓖᓐ ᑐᑲᓚᐅᑉ, ᐃᓅᑦᓱᓂ ᓯᕗᓪᓕᐸᐅᒋᐊᖓ ᐱᔭᕇᕈᓯᕐᓱᓂ ᐱᔪᓐᓇᐅᑎᑖᕐᓂᒥ 

ᐃᓕᓐᓂᐊᕕᒻᒪᕆᒻᒥ ᐃᓕᓴᕐᓯᒪᓂᕋᕐᑕᐅᒍᑎᒥ ᐃᓄᓕᕆᓂᕐᒥ (DCS)-ᖑᓂᕋᕐᑕᖅ ᐱᔭᕇᕈᓯᖅ. 

 

“ᑖᒃᑯᐊ ᐱᔭᕇᕐᓂᐅᔪᑦ ᐃᑦᔭᕋᑦᓴᓯᐊᖑᓚᖓᔪᑦ ᐊᓯᖏᓐᓄᑦ ᐱᓇᓱᑦᑎᓄᑦ,  ᐱᓇᓱᐊᕐᑎᑎᓐᓂᒃ 

ᐱᒍᓐᓇᓯᑎᑦᓯᓂᖅ ᓯᕗᓂᕐᒥᒃ ᐊᑦᑕᓇᖕᖏᓂᕐᓴᐅᑎᑦᓯᓚᖓᔪᖅ ᓄᓇᕕᒻᒥ, ᐱᒍᓐᓇᓯᓯᒪᓕᕐᑐᑦ, ᐊᔪᐃᓐᓇᑐᑦ 

ᐱᓇᓱᐊᕐᑏᑦ ᑕᑯᑦᓴᐅᑎᑦᓯᓯᐊᓚᖓᒻᒪᑕ ᐃᓕᕐᕈᓯᑦᑎᓂᒃ.” ᐅᖃᓚᐅᕐᑐᖅ ᔫᐱ ᑕᕐᕿᐊᐱᒃ, 

ᑐᑭᒧᐊᑦᑎᓯᔨᒋᔭᐅᔪᖅ ᓄᓇᕕᒻᒥ ᐱᓇᓱᑦᑏᑦ ᐱᕙᓪᓕᐊᑎᑕᐅᕕᖓᓂ ᐃᓗᓯᓕᕆᔨᒃᑯᓂ.  

“ᐃᓕᓐᓂᐊᑐᓕᒫᑦ ᓇᒻᒪᒋᔭᒥᑎᒍᑦ ᐃᓕᓐᓂᐊᕈᓯᖃᕐᓲᑦ, ᐱᔭᕆᕐᓂᖓ ᐱᕙᓪᓕᖁᑎᐅᓂᐊᓕᕐᒪᑦ 

ᓄᓇᓕᓕᒫᒧᑦ.  ᑕᒪᓐᓇ ᐃᓕᓐᓂᐊᕈᓯᐅᔪᖅ ᐃᑲᔪᕐᓯᒪᕆᑦᑐᖅ ᓇᒻᒥᓂᖅ ᐱᓇᓱᒐᕐᒥᒍᓪᓗ 

ᐱᕈᕐᐸᓕᐊᑦᓯᐊᓂᖓᓂᒃ ᐱᓇᓱᑦᑎᑕ, ᓱᖑᓰᒋᐊᕈᑎᐅᑦᓱᓂᓗ ᐱᑐᑦᓯᒪᖃᑎᒌᓐᓂᖓᓂᒃ ᓄᓇᓕᖁᑎᑦᑕ.” 

 

ᑖᓐᓇ ᐃᓕᓐᓂᐊᑎᑦᓯᓂᖅ ᑲᔪᓯᑦᓯᐊᕈᓐᓇᓂᖓ ᑕᑯᑦᓴᐅᒪᑦ, ᐃᓗᓯᓕᕆᔨᒃᑯᑦ 

ᐱᕙᓪᓕᐊᑎᑦᓯᒋᐊᓪᓛᓚᖓᕗᑦ ᐃᓕᓐᓂᐊᑎᑦᓯᓂᕐᒥᒃ ᐃᓄᓐᓂᒃ ᐱᓇᓱᑦᑎᓂᒃ, ᐃᓕᓐᓂᐊᑎᑦᓯᒍᑏᓪᓗ 

ᐊᑐᐃᓐᓇᐅᓯᐊᓕᐅᒥᑎᓗᒋᑦ. 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 

ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦᓕᖓᔪᓂᑦ ᐱᒍᑦᔨᒍᑎᓂᑦ ᐃᓄᖁᑎᒥᓄᑦ 14ᓂᑦ 

ᓄᓇᓕᓐᓃᑐᓂᑦ ᓄᓇᖁᑎᖓᓂ ᑯᐯᒃ 55 ᐃᑰᑕᖓᑕ ᑕᕐᕋᖓᓂᑦᑐᓂᑦ. 

 
 

– 30 – 
 
 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

 

ᑐᑭᓯᒋᐊᕈᒪᒍᕕᑦ: Emma Archambault 

 ᑐᓴᕋᑦᓴᓕᕆᔨᒃ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ 

 media.nrbhss@ssss.gouv.qc.ca 

